
U skladu sa članom 151. i 152. stav 5. Poslovnika Skupštine Kantona Sarajevo („Službene
novine Kantona Sarajevo  broj: 41/12 - Drugi novi prečišćeni tekst, 15/13, 47/13 i 47/15), Vlada
Kantona Sarajevo na 38. vanrednoj sjednici održanoj dana  27.07.2016. godine, zauzela je stav i
podnosi sljedeće amandmane:

A M A N D M A N  I
(1) U članu 9. stav (1) tačka a) riječi:  „sekretar Skupštine Kantona, sekretar Vlade Kantona“
brišu se.
(2) U članu 9. stav (1) tačka b) riječi:  „sekretar Gradskog vijeća i sekretari općinskih vijeća“
brišu se.

Obrazloženje
Sekretar Skupštine Kantona Sarajevo, sekretar Vlade Kantona Sarajevo, sekretar Gradskog vijeća i
sekretari općinskih vijeća se, u pogledu profesionalnosti u radu, kontinuiteta poslova koje obavljalju
ne mogu kategorisati drugačije od drugih državnih službenika.
Naime, poslovi koje obavljaju navedena lica su poslovi od značaja za funkcionisanje  izvršnog,
zakonodavnog  organa,  odnosno  predstavničkih  organa,  s  obzirom  da  ova  lica  osiguravaju
kontinuitet poslova, obezbjeđuju nesmetano obavljanje ciljeva i zadataka izvršnih, zakonodavnih,
odnosno predstavničkih organa.
Zbog poslova koje obavljaju, a predstavljaju nasloženije poslove u organizaciji organa uprave, ova
lica ne bi trebala da gube status državnih službenika, zbog svojih stručnih i profesionalnih kvaliteta
trebaju da zadrže status državnih službenika, čime bi se obezbijedio kontinuitet rada službi kojim
rukovode.

A M A N D M A N  II
 U članu 9. stav (1) tačka c) briše se.

Obrazloženje
Stav Vlade Kantona Sarajevo da savjetnike ne trebaju imati lica iz člana 9. prijedloga Zakona, te
predlaže brisanje ove odredbe.

A M A N D M A N III
(1) U članu 22. st. (1), (2) i (5) brišu se, a dosadašnji st. (3), (4), i (6) postaju st. (1), (2) i (3).
(2) U novom stavu (3), riječi: „iz st. (1) do (4)“, zamjenjuju se riječima: „iz st. (1) i (2)“.

Obrazloženje
Prihvatanjem Amandmana I, potrebno je usaglasiti član 22. na predloženi način, s obzirom da se
brišu savjetnici iz ovog zakona, a ostala lica iz Amandmana I postaju državni službenici, te se član
22. ne primjenjuje na ta lica.



A M A N D M A N  IV
U članu 24. stav (9), iza riječi: „radno-pravni status“, tačka se zamjenjuje zarezom i dodaju se riječi:
„u skladu sa važećim propisima.“.

Obrazloženje
Ovim amandmanom se, u slučaju prijave korupcije, osigurava zaštita prijavitelja korupcije, u skladu
sa važećim propisima, odnosno propisima koje će se naknadno donijeti.

A M A N D M A N  V
U članu 39. stav (3) mijenja se i glasi:
„(3) Pod opravdanim razlozima iz stava (2) ovog člana podrazumijeva se nacionalna i spolna
struktura  u  organu  državne  službe  i  prednost  u  zapošljavanju  utvr đena  posebnim
propisima.“

Obrazloženje
Ovim amandmanom je izbrisana „starosna struktura“ organa državne službe kao opravdan razlog za
postavljenje državnog službenika, kako ne bi došlo do diskriminacije po ovom osnovu.

